
AUTOJESTIOA GILTZARRI 
Orain dela hilabete batzuk, au-

tojestioari buruzko eztabaida bihur-
tu da Fraintzian sozialismoari be-
rari buruzko eztabaida nagusia: au
tojestioaren alde / autojestioaren 
kontra. Iparraldeko hauzoan, biketa 
horretan datza gaur ezkerraren po-
litika-ardatza. 

Joeraren hazia 1968 Maiatzako 
gertakarietan aurkitu uste dute ba-
tzuek: hilabete gogoangarri hartan 
autojestioa izan bait zen ikasgue-
tan eta lantegietan gehienik azter-
tu zen ideia. Baina askoz ere atze-
rago joan liteke autojestioaren ha-
riaren bila. Egia esan, Kondaira-
-puntu hori ez zaigu -gaurko arti-
kulu honetan axola. 

Nolanahi ere, frantses ezkerta-
rrek eztabaida latza dute memento 
honetan horri buruz; eta sozialis-
tak bi taldetan agertzen dira: alde 
batetik «centralistes» delakoak dau-
de (sozialismoa goitik behera erai-
ki nahi dutenak), eta bestetik «au-
togestionnaires» delakoak (autojes
tioaren aldekoak. sozialismoa be-
heitik gora eraiki nahi dutenak). 
Horra gor, diote, «les deux appro-
ches différentes du socialisme», 
sozialismoaren bi inguraketa des-
berdinak. 

CFDT sindikatoak (Fraintziako bi-
garrena, Z. ARGÍA-n bertan azal-

dua izan denez) helburu nagusitzat 
autojestioa duen sozialismoa nahi 
du. CFDT-ak hiru zutabe hauek 
aipatzen ditu beti: 1) autojestioa; 
2) produzio-bideen gizarte-jabegoa; 
3) Plangintza demokratikoa. Ideia 
hauek azalduz argitara berria da 
Edmond Maire-ren liburua {E. Mai-
re CFDT-ko Sekretari berria da). 

Bide beretik doa horri buruz 
PSU-a (Parti Socialiste Unifié dela-
koa). Irakurri besterik ez da Rocard-
•ek «Témoignage Chrétien» asteka-
riari eman dion artikulua (1972-1-
13-koa). 

Autojestioaren defentsa egiten du 
aldioro, bestalde, banako lodi eta 
jakintsutan, -Autogestión» aldizka-
riak. 

Baina badirudi «Parti Socialiste»-
aren Gobernamendu-Programak, Ur-
tarrilaren haseran ezagutarazia bo
ta duela egur berria surtara. Eta 
honetakoan, benetan, eztabaida ba-
kar bat dago Fraintzian sozialisten 
artean: autojestioa bai, autojestioa 

Komunista Alderdiak gogorki era-
so du. Bai Georges Marchais-ek 
{Sekretari jenerala), bai Rolland 
Leroy-k (Bulego politikokoa) gupi-
darik gabe salatu dituzte autojes
tioaren alderdi txarrak. Autojestioa 
«anakronismoa» iruditzen zaio P.C.-

-ari; eta txikikerian eta nor bere 
zulora lerratzeko biderik labainena. 
Autojestioak ez du —dio Leroy-k— 
ikus-zabalerarik ematen, «ekonomi-
aren anarkiara» eramango luke, in
teres jeneralez arduratu beharrean 
«autogidatutako uhartetxotara» («a 
la concurrence entre "ílots auto-
gérés"»), eta hitz batez errekara 
jotzera bultzatuko gintuzke. Ikus, 
esate baterako, T.C., 1971-XII-23-ko 
banakoan datorren artikulua. 

Sozialista Alderdiaren izenean 
(Mitterand buru duen -Parti Socia
liste» delakoan, Komunistaren on-
doan bigarrena) Jean Pierre Che-
vénement-ek prestatu du Goberna-
mendu-Programa horren borradorea, 
datorren Martxoan Biltzar Nagusiak 
aztertzekoa. Joan den Urtarrilaren 
12-ko -Le Monde»n, laburtzapen on 
bat eman du Pfister jaunak hiru 
orrialde osotan; eta, dena dela, 
salgai jarriko da laister Fraintzia-
-ko dendetan. Esaldi batek bil le-
zake ondoenik, beharbada, frantses 
sozialista hauen iritzia: «C'est le 
pouvoir des travailleurs, et non le 
pouvoir burocratique, qui doit pren
de la place du pouvoir patronal». 
(Alegia, langileen agintea nagusitu 
behar zaio ugazaben aginteari; eta 
ez burokraziaren agintea). Auto
jestioa eta ko-jestioa elkarren uka-
tzaile izanik ere (eta, hortaz, ka-
pitalismoaren barman autojestioa 
ezinezkoa izan arren), -kontrol lan-
gile»aren alde agertzen dira denak, 
baí PSU bai PS, sortu behar diren 
-langile-kontseilu» horietxek sozia
lismoaren hazia izango direlakoan. 

Bere Programa-gaia azalduz, eta 
galdera batzuri erantzunez, bi ar-
tikulu mamitsu argitara ditu J. P. 
Chevènement-ek berak. Bata - Le 
Monde»n irakur daiteke (1972-1-5-
-an); eta bestea «Témoignage Chré-
tien-an (1972-1-6-an). 

CFDT sindikatoa, eta PSU eta 
PS alderdiak, beraz, bat datoz au-
jestioari buruz. Anakronismoa ez, 
baina GAURTXE hain zuzen, eta 
langileek eta produzio-bideek iritsi 
duten mailarengatik bereziki, auto
jestioa da BIDEA ETA HELBURUA. 
Eta hau idazten dute ahobatez: 
«autojestioa sozialismoaren helbu
ru berbera da». Anakronismoa —dio-
te hiru politika-indar horiek— kuar-
teleko sozialismoa da hain zuzen, 
le système de production militai-
re. 

Eta Michel Rocard (PSU) ez da 
leunkiao gmintzo sobietar sistema 
arbuiatzean, Chevènement (PS) edo 
Maire (CFDT) baino. Fraintziako 
sozialistek ez dute horrelakorik 
inola nahi, eta argi-eta-garbi esaten 
dute: «L'image (du socialisme) que 
donne la société soviétique ne co-
rrespond absolumment pas á la 
société authentiquement libre par
ce que socialiste qu'il est possi-
ble de construiré en France», dio 
Rocard-ek. 

Horra hor, hitz gutxitan, Frain
tziako sozialisten artean GAUR da
goen eztabaida. Oinarrien aurkibi-
dea, sakonkiago aztertu nahi Iuke-
tenentzako eman dut. 

